
Frattanto a donna onesta a so n’andava:

Ma Roldan affettando cortexia

Mentre a sciortiva fêua ô l’accompagnava:

L’ëa un’öa de nêutte: ëan soli in compagnia:

Scicchè ô diao nêuvamcnte ô l'instigava:

E ô disse ä donna con galanteria,

Che in proporzion de quella generosa

Grazia ô ghe dimandava poca cosa.

E con l’audassia d’un veo libertin

O ripeteiva a mæxima proposta;

Ma quella a continuava ô so cammin

Seria e tranquilla senza dâ risposta:

Ma quando lê a se trtêuva da vixin

A gran foxe do sciûmme, a sc descosta,

E nell’ægua bûttandose d’asbrio

In quattro bolli a torna a-ô so mario.

E co-e lagrime a-i êuggi questo sfêugo

Façeiva a donna, quando a fù da lê:

E pêu duâ tanto questo tristo zêugo?

Atro che gente vegnûa zù da-ô Çê!

E fin a quando stæmo in questo lêugo

Vittime di capriççi di foestê,

Burattin d’uña ciûsma de marviægi,

Che fêua poche eccezion son tutti pægi?

E chi a-ô degno Cacico lê a contava

Che a grazia per i çinque desgraziæ

A l’aveiva[sic] ottegnûa, se a l’aççettava

A prexo do so onô e da so onestæ;

Che da ûn giudiçe iniquo a n’aspettava

In conseguenza atro che iniquitæ,

E che lê de pascion d’un tâ sûggetto

A no voiva êse testimonio e oggetto.

